
Yn ystod mis Awst aeth Teulu Twm 
ar eu gwyliau haf blynyddol i 
Ganolfan yr Urdd ym Mhentre Ifan.  
Gyda’r bws wedi ei lwytho 
dechreuwyd ar y daith i Sir Benfro. 
Sawl awr yn ddiweddarach roeddem 
wedi cyrraedd ac roedd pawb yn 
gwneud eu hunain yn gartrefol gyda 
rhai yn gwneud hynny mewn dull 
oes y cerrig o farcio tiriogaeth drwy 
greu arogl ofnadwy! Ar ben bore 
dydd Sadwrn roedd y dewrion i 
fyny’n gynnar yn barod i wynebu y 
gwaetha oedd gan Oakwood i 
gynnig cyn dychwelyd yn ôl i Bentre 
Ifan i wylio un arall o fideos clasurol 
siop Spar Trefdraeth. 
 
Cwyno…..glyswoch chi ‘rioed y 
fath gwyno wrth ymlwybro’n 
gysglyd tua’r gromlech hynafol ar 
fore Sul. Mae’n siwr bod rhai yn 
poeni bod y traddodiadau claddu 
hynafol yn mynd i gael eu hatgyfodi 
gyda chriw Teulu Twm. Ni 
ddigwyddodd y fath beth a 
dychwelodd pawb yn fyw er mwyn 
wynebu her y Cystal Maze yn y 
prynhawn. 
 
Wedi diwrnod braf yn Llangrannog 
ar y dydd Llun bu’n rhaid codi’n 
fore i ddal y cwch 6a.m. o 
Abergwaun i Rosslare ar y bore 
Mawrth. Yn wir, ni welodd y cwch 
bach y fath chwd erioed . Mae criw 
Teulu Twm yn deall y llysenw 
“Vomit Comet “ i’r dim wedi’r daith 
awr a hanner arteithiol! Ond daeth 
eto haul ar fryn ac erbyn cyrraedd 
Dulyn roedd pawb wedi anghofio 
am eu salwch môr. 
 
Wedi dychwelyd o Ddulyn roedd y 
gwyliau bron ar ben ond roedd digon 
o amser gan y criw i geisio twyllo 
rhai bod wiwer wedi gwneud ei 
busnes yn y Ganolfan ym Mhentre 
Ifan tra ein bod yn Iwerddon. 
Ysywaeth, er i ran fwyaf o’r criw 
syrthio am y twyll darganfuwyd mai 
rhyw siop jôcs yn Nulyn a bechgyn 
direidus Teulu Twm oedd tu ôl i bob 
dim. Pa ffordd well i orffen wythnos 
dwedwch?  
�

Pentre 
Ifan 

cymunedol a allai arwain at 
fuddsoddiad gwerth £10 miliwn o 
bunnau i 500 o gymunedau ledled 
Cymru wedi cael ei lansio. Mae’r 
Cynllun Balchder Bro, yn cael ei 
ariannu gan Gronfa Dreftadaeth y 
Loteri ac yn cael ei weinyddu gan y 
Cyngor Cefn Gwlad a Chyngor 
Gweithredu Gwirfoddol Cymru. 
Bydd yn gynllun peilot am y 18 mis 
nesaf a bydd gwersi fydd yn cael eu 
dysgu yn help i gaboli’r cynllun cyn 
gwneud cais arall i’r Loteri am £10 
miliwn fydd yn cael ei gynnig i 
gymunedau ar hyd a lled Cymru. 

unigolion sy’n cynrychioli sectorau 
mewn cymunedau, yn cael eu 
ha nno g i wne ud ceis iad au 
gwreiddiol ac ymarferol am 
gynlluniau fydd yn gadael eu stamp 
ar ansawdd bywyd pobl leol.  

